RREGULLORE  E  PËRGJITHSHME  E  PJESËMARRJES

Emri i aktivitetit : Panairi ndërkombëtar “Kosova 2005” Edicioni 11 në Gjakovë.

Neni 1.  Qendra dhe data e aktivitetit 

Panair “Kosova 2005”zhvillohet në Gjakovë me 11 – 15 Maj 2005. Shoqëria organizuese e Panairit ka të drejtën e ndryshimit të datës dhe kohëzgjatjes së aktivitetit në varësi të nevojave të karakterit tekniko-organizativ.

Neni 2. Formulari i rregjistrimit 

Formulari i rregjistrimit i dhënë nga shoqëria organizuese, plotësohet dhe dorëzohet në sekretarinë e shoqërisë. Me dorëzimin e këtij formulari lidhet kontrata për pjesemarrje në panair midis përfaqësuesve përkatës.

Neni 3.  Pagesa

Pagesa duhet të bëhet në pëerputhje me kontraten e pjesemarrjes

Neni 4.   Ndarja e stendave 

Ndarja e stendave bëhet nën kujdesin e palës organizatore , e cila i rezervon vehtes të drejtën e ndryshimit të vendndodhjes dhe përmasave të stendave , të përcaktuara nga ekspozuesi në “Formularin e Rregjistrimit” Në raste të nevojave të veçanta tekniko administrative.

Neni 5.  Garancia reale e pagesës 

Palet pranojnë klauzolen në bazë të së cilës pala organizatore është e autorizuar të pengojnë daljen e mallrave nga Panairi, të cilat përbëjnë garancinë për derdhjen e plotë të pagesave të pjesëmarrjes në panair.

Pala organizuese nuk mban asnjë përgjegjësi në rast të ndonjë dëmtimi të mundshëm të mallrave gjatë kohës që ato jane të bllokuara .

Neni 6.  Fletëhyrjet 

Hyrja dhe dalja e mallërave për ekspozim si edhe të materialeve në ambjentet e panairit plotësuese të mobilimit , do të bëhet pas paraqitjes nga ana e shoqerisë ekspozuese e fletëhyrjeve, të cilat u jepen nga sekretaria e shoqërisë organizuese atyre shoqërive që kanë kryer në mënyrë pagesat e pjesëmarrjes në panair.

Neni 7. Dëmtimi i hapësirave të ekspozimit

Hapësirat e ekspozimit dhe materialet e vëna në dispozicion për aranxhimin e stendës nga pala organizatore, duhet të dorëzohen në kushtet në të cilat janë marrë në dorëzim. Në të kundërt, shoqëria ekspozuese detyrohet të paguajë dëmin +20% penalitet.

Neni 8.  Shërbimi i ruajtjes 

Shoqëria organizuese merr përsipër shërbimin e ruajtjes gjatë ditës dhe natës, por pa qënë përgjegjëse per vjedhje apo dëmtime të cilat mund të ndodhin në mallrat e ekspozuara në stenda , gjatë kohës së panairi është i hapur . Vlera e mallrave të tilla duhet të siguroje nën kujdesin e secilit ekspozues gjatë kohës që panairi është i hapur.

Neni 9. Pastrimi 

Shoqëria organizuese gjatë aktivitetit merr përsipër të kryejë shërbimin e pastrimit të stendave dhe objekteve të tjera të panairit.

Neni 10. Publiciteti i aktivitetit

Pala organizuese organizon fushatën publicitare në masmedia, në median e shkruar dhe elektronike , para dhe gjate panairit, si edhe publicitetin me afishe , parulla, pllakata, etj. Gjatë kohës që panairi është i hapur, ajo merr përsipër funksionimin e qëndrës fonike të panairit.si dhe futjen në internet të të gjithë materialeve dhe projekteve të reja të prezantuara në panair dhe ruajtjen e tyre në faqet e internetit deri në datën e organizimit të panairit pasardhës të organizuar nga firma e jonë.

Neni 11. Katalogu zyrëtar

Shoqëria organizuese merr përsipër hartimin dhe stampimin e Katalogut Zyretare. Për këtë qëllim, shoqëria ekspozuese është e detyruar të përpilojë formularin përkatës. Shoqëria organizuese nuk merr përsipër asnjë përgjegjësi lidhur me ndonjë gabim të mundshëm hartimi apo shtypi në Katalogun Zyrëtare, ose mospërfshirje në katalog, kur materiali është dërguar më vonë se koha e caktuar.

Neni 12. Shërbimi me pagesë

Shoqëria organizuese ofron në bazë te kërkesës së shoqërive ekspozuese, me pagesë, shërbimet e mëposhtme:

a)-Shërbime transporti,dogana,etj.

b)-Shërbime sigurimi të mallrave

c)-Shërbime hostes e përkthyes

d)-Shërbime fotografike e audiovizuale

e)-Publicitet në katalogun zyrtare

f)-Telefon gjatë kohës së panairit.

Neni 13.  Detyrimet e përgjithshme 

Shoqëria ekspozuese e ka të ndaluar :

a)- Të heqë pajisjet apo mallrat e ekspozuara përpara se aktiviteti të mbyllet

b)- Të kryej punime në stende gjatë orës së vizitave të publikut

c)- Të tërheqë publikun me paisje fonie apo vokale

d)- Të vendosë materiale apo reklame jashtë hapësirës së caktuar të stendës.

e)- Të propagandojë apo të shprehë gjykime të cilat përbëjnë kritike apo ofeze për institucionet politike apo sociale 

g)- Të realizojë publicitet për llogari të të tretëve

Neni 14.  Normat e veçanta 

Mosrespektimi i dispozitave të sipërpërmendura shkakton prishjen e kontratës, me mbyllje të menjëherëshme të stendës, pa asnjë riimbursim të taksave përkatëse.

Neni 15.  Forcat madore

Në rast të forcave madhore, apo të çfarëdolloj motivi tjetër i cili nuk varet nga shoqëria organizuese, data e organizimit të aktivitetit mund të shtyhet apo të anullohet. Në një rast të tillë, shoqëria organizuese nuk mund të akuzohet për dëmtime të çfarëdo lloji qofshin.

Neni 16. Reklamimet 

Reklamimet e mundëshme mund ti paraqiten me shkrim shoqërisë organizuese.

Me anën e këtij dokumenti, firmos dhe deklaron se ka pranuar me vullnetin e tij te lirë normat e Rregullores së përgjithëshme.









Firma dhe Vula

Data……………………..



--------------------------------------

